Nafarroako Parlamentuko Mahaiak, 2018ko urtarrilaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Bakartxo Ruiz Jaso andreak aurkeztutako galdera, Nafarroako Odol eta Ehun Bankuaren kudeaketa hobetzeko aurreikusitako neurriei buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko urtarrilaren 22an
Lehendakaria: Ainhoa Aznárez Igarza
GALDERAREN TESTUA
EH Bildu Nafarroa talde parlamentarioko foru parlamentari Bakartxo Ruiz Jaso andreak, Legebiltzarreko Erregelamenduan ezarritakoaren babesean, honako galdera hau egiten dio Nafarroako Gobernuari, idatziz erantzun dezan:
2017ko maiatzaren 24an Osasun Batzordearen bilkura bat egin zen, eta bertan egon ziren Osasuneko kontseilaria, Osasuneko zuzendari nagusia eta Nafarroako Odol eta Ehun Bankuko zuzendaria. Besteak beste, Nafarroako Odol eta Ehun Bankuaren kudeaketa hobetzeko pentsaturiko neurriak azaldu zituzten; esaterako:
1. Kontratuei buruzko Foru Legeari egokitzea hemoderibatuen erosketa.
2. Emaile-erregistroaren erabiltzaileak identifikatu eta autentifikatzea, eta intzidentziak datu-base ezberdinetan erregistratzea.
3. Plasma-ematearen autosufizientziaren eta sustapenaren helburu estrategikoa dela-eta neurri zehatzak hartzea; esate baterako, Hemoterapiako Batzorde Autonomikoa berraktibatzea edo Hemoterapiari buruzko Nafarroako Plana gaurkotzea, hemoderibatuen autosufizientzia eta odolaren erabilera optimoa lortzeko.
Agerraldi horretatik ia zortzi hilabete igarota, honako hau jakin nahi dugu:
Zein da konpromiso horietako bakoitzaren garapen-maila? Gaur den egunean zer neurri zehatz hartu da konpromiso horiek lortzeko? Zer neurri aurreikusi dira? Zein epetan?
Iruñean, 2018ko urtarrilaren 16an.

